
OKRUŽNI SUD U DOBOJU 
 
    Na osnovu člana 43. stav 2. tačka z. i člana 241. stav 1. Zakona o krivičnom postupku 
Republike Srpske („Službeni glasnik RS“ broj 53/12, 91/17, 66/18 i 15/21), podižem 
 
 

O P T U Ž N I C U 
 

PROTIV: 
 

1. DŽENANOVIĆ OSMANA zvani „Bleki“, rođen 1988.godine u Gradiški,  
2. KRDŽALIĆ DŽENISA, rođen 2003.godine u Doboju,  
3. HUSARIKIĆ ADIJA, rođen 1986. godine u Tuzli,  

 
ŠTO SU: 
 
 zajedno Dženanović Osman, Krdžalić Dženis i Husarikić Adi, po prethodnom 
dogovoru u vezi sa nabavkom, posredovanjem i daljom prodajom opojne droge, u 
vremenskom periodu od avgusta 2024. godine, pa do decembra 2024. godine, suprotno 
odredbama člana 4, 19 i 20. Zakona o sprečavanju i suzbijanju zloupotrebe opojnih droga, 
iako su bili svjesni i znali da se radi o opojnim drogama marihuana, amfetamin, ecstasy, 
nabavljali, držali, prodavali i posredovali u prodaji opojne droge za koje je vještačenjem 
utvrđeno da isti sadrže amfetamin, iz grupe sintetičkih stimulansa amfetaminskog tipa koji se 
nalazi na popisu psihotropnih tvari pod rednim brojem 1, Tabela II- tvari i biljke pod strogim 
nadzorom, tetrahidrokanabinol psihoaktivnog kanabinoida konoplje tj. biljne vrste Cannabis 
sativa L. iz porodice Cannabaceae, koja se prema Zakonu o sprečavanju i suzbijanju 
zloupotrebe opojnih droga, nalazi na Tabeli I – Listi opojnih droga pod rednim brojem 13, a 
na Listi psihotropnih supstanci pod rednim brojem 26 i psihoaktivnu supstancu 3,4-
methylendioxyamphetamine (MDMA), poznatiju pod nazivom “ecstasy” koji se prema 
Zakonu o sprečavanju i suzbijanju zloupotrebe opojnih droga nalazi na Tabeli I - zabranjene 
tvari i biljke na popisu psihotropnih tvari pod rednim brojem 12,na način da su se više puta 
sastajali i uspostavljali kontakte, pa je tako Dženanović Osman dana 20.08.2024. godine, 
prodao oko 100 grama opojne droge marihuane P.S., a tokom septembra mjeseca 2024. 
godine i M.S. prodao opojnu 3,5 grama amfetamina za iznos od 50 KM, da bi dana 
09.10.2024. godine, prvooptuženi Dženanović Osman prodao D.D. opojnu drogu koji je 
kritičnog dana u društvu B.S. došao do stana koji koristi prvooptuženi, u ulici ..., grad Doboj, 
te nakon kraćeg zadržavanja izašao i vozilom kojim je upravljao B.S. uputili se prema 
Derventi kada su od strane policijskih službenika zaustavljeni i kojom prilikom je B.S. 
izvršenim testiranjem bio pozitivan na opojnu drogu amfetamin, a istog dana je putem 
telefona D.D. pozvao prvooptuženog i rekao „Kerovi, da li su te zvali sa moga telefona, a ja 
sam ono uspio baciti, njega su priveli, pozitivan“, dana 23.10.2024. godine, u Doboju, prodao 
K.D. jedan ručno spravljen paketić u kojem se nalazila zelena biljna materija težine 0,728 

grama za koju je vještačenjem utvrđeno da sadrži tetrahidrokanabinol (THC), a dana 
25.10.2024. godine. godine, po prethodnom dogovoru optuženih Dženanović Osmana i 
Husarikić Adija, oko 17,30 časova, optuženi Dženanović je vozilom marke Audi, kojim je 
upravljala M.Lj., otišao u Gračanicu, te u blizini benzinske pumpe „B...“ izašao iz vozila i 
optuženom Husarikić Adiju predao televizor, a Husarikić je Dženanoviću predao, sve radi 
dalje prodaje, jedan paketić u kojem se nalazila zelena biljna materija težine 1.163 grama, 
jedan spravljen paketić u kojem se nalazila zelena biljna materija težine 2,765 grama i jedan 
ručno spravljen paketić u kojem se nalazila bijela praškasta materija ukupne težine 32,881 
grama, za koje je vještačenjem utvrđeno da isti sadrže tetrahidrokanabinol i amfetamin, dana 
14.11.2024. godine, na parking prostoru motela „G...“, u mjestu Šešlije, optuženi Dženanović 
je prodao D.D. paketić u kojem se nalazila bijela praškasta materija, ukupne težine 5,545 
grama za koju je vještačenjem utvrđeno da se radi o amfetaminu, a dana 15.11.2024. godine, a 
u vremenskom periodu od 00,24 do 01,00 časova, u Doboju u ulici ... broj ..., po naredbi za 
pretresanje Okružnog suda u Doboju broj 14-03/1-2-230-20/24 od 14.11.2024. godine, u 
stanu kojem koristi optuženi Dženanović Osman pronađena bijela praškasta materija 
pripremljena za konzumaciju, ukupne težine 1,165 grama, jedna staklena ploče, jedna kartica 
crvene boje sa natpisom Đak – sport sa tragovima praškaste materije, jedna papirna ručno 
spravljena cjevičica tzv „Snif“, dva paketića sačinjena od providne PVC folije sa sadržajem 
bijele praškaste materije ukupne težine 18,183 grama za koju je vještačenjem utvrđeno da 
sadrži psihotropnu supstancu amfetamin, zatim plastična kutijica plave boje u obliku kinder 
jajeta  u kojoj se nalazi jedna prozirna PVC vrećica sa zip zatvaračem sa sadržajem zelene 
biljne materije ukupne težine 4,964, grama, kao i plastična kutijica sive boje, okruglog oblika, 
u kojoj se nalazi zelena biljna materija ukupne težine  0,346 grama za koje je vještačenjem 
utvrđeno da sadrže psihotropnu supstancu tetrahidrokanabinol (THC), jedna tableta „sub“ 
koja u sebi sadrži psihotropnu supstancu buprenorfin i sedam komada tableta, sive boje, 
nepravilnog oblika za koju je vještačenjem utvrđeno da sadrže  psihoaktivnu supstancu 3,4-
methylendioxyamphetamine (MDMA), poznatiju pod nazivom “ecstasy”, a koju opojnu 
drogu je optuženi držao radi dalje prodaje, te u navedenom periodu prodavao opojnu drogu i 
licima N.Ž., M.G., B.Lj., M.I., S.V., O.E., C.D., V.D., M.D. i N.A. iz G., dok je 
drugooptuženi Krdžalić Dženis, nakon prethodnog dogovora sa Dženanović Osmanom, u 
svom stanu u ulici ..., grad Doboj, nakon što Dženanović nabavi opojnu drogu, držao radi 
dalje prodaje opojnu drogu amfetamin spid i marihuanu, a isto tako nakon što Dženanović 
ugovori prodaju opojne droge Krdžalić je vršio dalju prodaju određenom broju lica među 
kojima je i O.E., te dogovarao sa Dženanovićem da on preda opojnu drogu određenim licima, 
a ta su lica novac predavala Dženanoviću, da bi dana 04.12.2024. godine, prilikom vršenja 
pretresa po naredbi Okružnog suda u Doboju broj 13 0 K 008505 24 Kpp 14 od 02.12.2024. 
godine kod Dženanović Osmana je pronađena i privremeno odzeta PVC  providna  kesa u 
kojoj se nalazi praškasta bijela materija koja asocira na opojnu drogu „Spid“, ukupne težine 
1,900 grama,  plastična kartica bijele boje,  sa bar kodom na kojoj je ispisano „Crypto guard“ 
i na kojoj se nalaze tragovi praškaste bijele materije, komad stakla dimenzija 10h15 cm  na 
kojima se nalaze tragovi praškaste bijele materije i bijela plastična cijev tzv „Snif“ dužine 11 
cm na kojoj se nalaze tragovi praškaste bijele materije, za koje je vještačenjem utvrđeno da 
sadrže psihotropnu supstancu amfetamin, dok je kod Krdžalić Dženisa pronađen ručno 
spravljeni paketić u kojem se nalazila zelena biljna materija, ukupne mase 0,678 grama, za 
koje je vještačenjem utvrđeno da sadrže psihotropnu supstancu tetrahidrokanabinol (THC), a 
kod Husarkić Adija pronađeno je 8 kutija tableta sa natpisom tramadol HF u kojima se nalaze 
kapsule žute boje, koje sadrže aktivnu komponentu lijekova poznatih pod farmakoliškim 
nazivima „Tramadol“, „Trodon“ iz grupe narkoanalgetika, trigonika, 

 dakle, nabavljali, držali radi prodaje i prodavali supstance koje su proglašene za 
opojne droge, a djelo je učinjeno od strane više lica, 
 
 čime su učinili krivično djelo neovlaštena proizvodnja i promet opojnih droga iz člana 
207. stav 3 u vezi sa stavom 1 Krivičnog zakonika Republike Srpske. 
 

 
 
           OKRUŽNI JAVNI TUŽILAC 
 
 
 
 
                   
Napomena:  

„Podizanje optužnice protiv određene osobe ne znači da je ta osoba zaista i odgovorna za počinjenje 
krivičnog djela. Prema principu presumpcije nevinosti, svako se smatra nevinim za krivično djelo dok 
se pravosnažnom sudskom presudom ne utvrdi njegova krivica“.           

 


